
APPENDIX I.

Primum quod hic pro Universitate Parisiensi indicare

juvat documentum, cum ipsius Bulæi (l) introducimus ver¬

bis. Delegatus a Sede Apostólica Robertas auctoritate

S. Sedis hic intercedit et sanctione sua quæ observanda

sint roborat. Ipsum autem illud quod confirmatur, ut ex

verbis Roberti patet, a Judicibus a Summo Pontifice dele¬

gatis vim suam jam prius hauriebat.

Eodem anno (1215) inter eumdem Cancellarium et Universitatem

Parisiensem aliquod pacis genus compositum est per M. Robertum Cur-

thonensem seu Curchonensem Innocentii Papæ Legatum, paulo ante

Noviomensem, inde Parisiensem Canonicum qui statuta quædam a

Petro Cambio Episcopo Parisiensi olim facta confirmavit, præcepitque

servari modum examinis, quem antea Petrus præscripserat. Prælerca

nonnulla miscuit capita ad Artistas et Theologos pertinentia circa

modum docendi et exequias defunctorum : sub quibus verbis, non

dubito quin et Medici et Canonislæ comprehendantur : nam ut ex Refor¬

matione Gregorii IX, quem infra referemus, patet, Medicina accensetur

Artibus, Decreta Theologiæ. Statutum autem est ejusmodi.

« Robertas Servus Christi Divina miseratione tituli S. Stephani in

» Cœlio Monte Presbyter Cardinalis Aposlolicæ Sedis Legatus, Universis

(1) Historia Universitatis Parisionsis... Anthore C. E. Du Boulay... Parisiis, G vol. iii-fol.,
i G6SS-1G75.

» Magistris, et Scholaribus Parisicnsibus salutem in Domino sempitcr-

» nam. Noverint Universi, quod cum D. Papæ speciale habuissemus

» mandatum, ut statum Parisiensium scholarum in melius reformando

» impenderemus operam efficacem, Nos de bonorum virorum consilio

» Scholarum tranquillitati volentes in posterum providere, Ordinavimus
» et statuimus in hunc modum.

» Nullus legat Parisiis de Artibus citra 12 aetatis suæ annum, et quod

» sex annis audiverit de Artibus ad minus antequam ad legendum accc-

» dat, et quod protestetur se lecturum duobus annis ad minus, nisi

» rationabilis causa intervenerit, quam publice vel coram examinato-

» ribus debebit probare, et quod non sit respersus aliqua infamia, et

» quod cum legere disposuerit, examinetur quilibet secundum formam

» quae continetur in Scripto D. Petri Parisiensis Episcopi, ubi contine-

» tur pax confirmata inter Cancellarium et Scholares a Judicibus dele-

» gatis a D. Papa, scilicet ab Episcopo et Decano Trecensi, et a Petro

» Episcopo et Joanne Cancellario Parisiensi approbata et confirmata.

» Et quod legant libros Aristotelis de Dialectica tam veteri quam de

» nova in Scholis ordinarie et non ad cursum. Legant etiam in Scholis

» ordinarie duos Priscianos vel alterum ad minus. Non legant in festivis

» diebus nisi Philosophos et Rhetoricas, et Quadrivialia et Barbaris-

» mum, et Ethicam si placet et 4 um Topicorum. Non legantur libri Aris-

» totelis de Metaphysica et Naturali Philosophia, nec Summa de eisdem,

■n aut de Doctrina M. David de Dinant, aut Almarici Hæretici , aut

» Mauricii Hispani.

» In Principiis et Conventibus Magistrorum, in Responsionibus vel

» Oppositionibus Puerorum vel juvenum nulla flant Convivia. Possunt

» tamen vocare aliquos familiares vel socios, sed paucos. Donaria

» autem vel vestium vel aliorum sicut solebant fleri alias, amplius fieri

» monemus et præcipue pauperibus. Nullus Magistrorum legentium in

» Artibus habeat Cappam nisi rotundam , nigram et talarem, saltem

» dum nova est. Pallio autem bene potest uti. Sotulares non habeat sub

» cappa rotunda laqueatos, nunquam liripipiatos. Si quis obierit Scho-

» larium in Artibus, vel in Theologia, medietas Magistrorum Artium eat

» ad sepulturam una vice, et altera medietas alia, et non recedat donec

» completa fuerit sepultura , nisi rationabilem habuerit causam. Si quis

» obierit Magister in Artibus , vel in Theologia , omnes Magistri inter-

» sint vigiliis. Et quilibet legat vel legi faciat psalterium. Quilibet moram

» faciat in Ecclesia, ubi celebratur vigilia usque ad inediam noctem,

» vel majorem partem noctis nisi rationabilis causa obstiterit. Die quo

» tumulatur Magister, nullus legat vel disputet.

» Pratum S. Germani in eo statu in quo fuit eis adjudicatum , eis

» plane confirmamus.

» Quilibet Magister forum sui Scholaris habeat. Nullus irrequisito

» consensu Inquilini vel Scholas accipiat vel Domum , dum facultatem

» habeat requirendi. Nullus incipiat Licentiatus a Cancellario, vel ab

» alio data ei pecunia vel fuie præstita , vel alia conventione habita.

» Item facere possunt magistri et Scholares tam per se, quam cum aliis

» obligationes et Constitutiones fide vel poena vel juramento vallatas in

« his casibus , scilicet in Interfectione vel mutilatione Scholaris , vel in

» atroci injuria illata Scholari, si defuerit Justitia. Pro taxandis pretiis

» Hospitiorum, de Habitu , de Sepultura, de Lectionibus et Disputa-

» tionibus : ita tamen quod propter hæc studium non dissolvatur aut

» destruatur.

» Circa statum Theologorum statuimus, quod nullus Parisiis legat

» citra 53 aetatis annum, et nisi studuerit per octo annos ad minus , et

» libros fideliter et in Scholis audiverit, et quinque annis audiat Theo-

» logiam antequam privatas lectiones legat publice, et illorum Nullus

» legat ante tertiam in diebus quando Magistri legunt. Nullus recipiatur

» Parisiis ad lectiones solemnes , vel ad prædicatlones , nisi probatæ

» vilæ fuerit et scientiæ. Nullus sit Scholaris Parisiis, qui certum

» Magistrum non habeat.

» Ut autem ista inviolabiliter observentur, omnes qui contumaciter

» contra hæc statuta nostra venire praesumpserint, nisi infra quindecim

» dies a die transgressionis, coram Universitate Magistrorum et Schola-

» rium, vel coram aliquibus ab Universitate constitutis praesumptionem

» suam curaverint emendare, Legationis qua fungimur, Authoritate,

» vinculo excommunicationis innodamus. Actum anno gratiæ 1215,

» mense augusti. In quorum testimonium et fidem in perpetuum facien-

» dam praesentes litteras per infra scriptum Notarium nostrum qui

» omnibus praedictis interfuit, fieri fecimus, et in publicam formam

» redigi ac nostri sigilli munimine roborari ('). »

(i) liitlæus, Hist. Univ. Parisien., t. Ill, p. 8Í-82.

Hæc veluti constitutio complementum suum aliquot annis

postea per ipsius Romani Pontificis Gregorii IX bullam

sequentem recepit :

« Ghegorius Episcopus S. S. Dei Dilectis filiis universis Magistris et

Scholaribus Parisiensibus salutem et Apostolicam Benedictionem. Parens

scientiarum Parisiis velut altera Cariatscpher Civitas litterarum clara

claret : magna quidem, sed de se majora facit optari : docentibus et

discentibus gratiosa : in qua utique tanquam in officina sapientias spe¬

ciali habet argentum venarum suarum principia, et auro locus est in

quo rite conflatur. Ex quibus prudentes eloquii mystici murenulas

aureas vermiculatas argento cudentes et fabricantes monilia ornata lapi¬

dibus pretiosis, imo nulli pretio comparandis spon/sam Christi decorant

et decorant. Ibi ferrum de terra tollitur : quia dum terrena fragilitas

fortitudine solidatur, lorica fidei, gladius spiritus, et certa inde fit

Christianae militiae armatura, potens adversus aereas potestates et lapis

calore solutus in eis vertitur, quia corda lapidea S. Spiritus afflata fer¬

vore dum ardent, incenduntur et fiunt praedicatione sonora, praeconan¬

tia laudes Christi. Quare non e^t dubium quin Deo et hominibus graviter

displiceret, quisquis in Civitate praedicta gratiam tam insignem nite¬

retur ullatenus disturbare, vel disturbantibus se pro viribus potenter

non opponeret et patenter. Unde cum super dissensione ibi diabolo

instigante suborta Studium enormiter disturbante Quaestiones ad Nos

delatas audiremus , diligenter eas potius Provisionis moderamine quam

judiciali sententia de fratrum nostrorum sententia diximus sopiendas.

» Circa statum itaque Scholarum et Scholarium hæc statuimus ob¬

servanda. Videlicet quod quilibet Cancellarius Parisiensis deinceps

creandus, coram Episcopo vel de ipsius mandato in Capitulo Parisiensi,

vocatis ad hoc et præsenlibus pro Universitate Scholarium duobus Magis¬

tris in sua Institutione jurabit, quod ad regimen Theologiæ et Decreto¬

rum bona fide secundum conscientiam suam loco et tempore, secundum

statum Civitatis et honorem ac honestatem Facultatum ipsarum nonnisi

dignis Licentiam largietur, nec admittet indignos Personarum et Natio¬

num acceptione summota. Ante vero quam quenquam licentiet, infra

5 menses a tempore petitae licentiae tam ab omnibus Magistris Theologias

in Civitate præsenlibus, quam aliis viris honestis, et litteratis, per quos

veritas sciri possit de vita, scientia et facundia; nec non proposito et

spe proficiendi ac aliis quse sunt in talibus requirenda , diligenter
inquirat et inquisitione sic facta, quid deceat et quid expediat, bona
fide det vel neget secundum conscientiam suam petenti Licentiam pos¬
tulatam.

» Magistri vero Theologiae ac Decretorum quando incipient legere,
praestabunt publice juramentum , quod siiper praemissis fidele tes¬
timonium perhibebunt. Cancellarius quoque jurabit quod Consilia
Magistrorumin malum eorum nullatenus revelabit Parisiensibus Cano¬
nicis, libertate ac jure in incipiendohabitis in sua manentibus firmitate.

» De Physicis autem et Artistis ac aliis Cancellarius bona fide pro¬
mittet examinare Magistros, et non nisi dignos admittens repellet
indignos.

» Cseterum quia ubi non est Ordo, facile repit horror, Constitutiones
seu ordinationes providas faciendi de modo et hora legendi et dispu¬
tandi, de habitu ordinato, de mortuorum exequiis, nec non de Bacha-
lariis : qui et quâ horâ et quid legere debeant, ac hospitiorum taxatione,
seu etiam interdicto et rebelles ipsis constitutionibus vel ordinationibus
per substractionem societatis congrue castigandi, concedimus Faculta¬
tem. Et si forte vobis subtraheretur hospitiorum taxatio, aut quod
absit, vobis aut alicui vestrum injuria vel excessus inferatur enormis,
utpote mortis vel membrorum mutilatio, nisi congrue infra 15 dies
fuerit satisfactum, liceat vobis usque ad satisfactionem condignam sus¬
pendere lectiones. Et si aliquem vestrum indebite incarcerari contige¬
rit, fas sit vobis nisi commonitionepræhabita cesset injuria, s.tatim a
lectione cessare, si tamen id videritis expedire.

» Praecipimus autem ut Parisiensis Episcopus sic castiget excessus,
quod Scholariumservetur honestas, et maleficia non remaneant impu¬
nita : sed occasionedelinquentium non capiantur ullatenus innocentes.
Imo si contra quemquam suspicio fuerit orta probabilis, honeste
detentus idonea cautione præstitâ cessantibus Carcerariorum exactio¬
nibus dimittatur. Quod si forte tale crimen commisit quod incarceratione
sit opus , Episcopus culpabilem in carcere detinebit, Cancellario habere
proprium carcerem penitus interdicto.

» Prohibemus insuper ne Scholhres pro contracto debito de cætero
capiantur,.cum hoc sit Canonicis et legitimis sanctionibus interdictum.
Sed nec Episcopusvel Officialis ejus, vel Cancellarius poenam pecunia¬
riam pro excommunicationisemenda, vel alia qualibet Censura requiret.



Nec Cancellarius a licentiandis Magistris juramentum vel obedientiam,

seu aliam exiget cautionem, nec aliquod emolumentum seu promissionem

pro licentia concedenda, juramento saepius nominato contentus.

» Porro vacationes Æstivæ non extendantur de caetero ultra men¬

sem : sed vacationum tempore Bachalarii, si voluerint, suas continuent

lectiones.

» Inhibemus autem expressius ut Scholares per Civitatem armati non

incedant, et Turbatores pacis et studii Universitas non deffendat. Et illi

qui simulant se Scholares, nec tamen Scholas frequentant nec Magis¬

trum aliquem prolitentur, nequaquam Scholarium gaudeant libertate.

» Ad hæc jubemus, ut Magistri Artium unam lectionem de Prisclano,

et unam post aliam ordinarie semper, legant, et libris illis Naturalibus,

qui in Concilio Provinciali ex certa causa prohibiti fuere, Parisiis non

utantur: quousque examinati fuerint, et ab omni errorum suspicione

purgati.

» Magistri vero et Scholares Theologiae, in Facultate quam profitentur

se studeant laudabiliter exercere, nec Philosophos se ostentent, sed

satagant fleri Theodocti; nec loquantur in lingua populi, et populi lin¬

guam Hebraeam cum Azotica confundentes : sed de illis tantum Quae¬

stionibus in Scholis disputent, quæ per libros Theologicos et Sanctorum

Patrum Tractatus valeant terminari.

» Praeterea de bonis Scholarium qui intestati decedunt, vel rerum

suarum Ordinationem aliis non committunt, sic diximus providendum,

videlicet ut Episcopus et unus de Magistris quem ad hoc Universitas

ordinaverit, recipientes omnia bona Defuncti, et in loco tuto et idoneo

deponentes statuant certum diem, quo illius obitus in patria sua valeat

nuneiari. Ut illi ad quos bonorum ejus erit successio devoluta, possint

Parisios accedere, vel idoneum Nuncium destinare. Et si venerint vel

miserint, restituantur eis bona cum cautela quæ fuerit adhibenda. Si

vero non comparuerit aliquis, ex tunc Episcopus et Magister bona ipsa

pro anima Defuncti, prout expedire viderint, erogabunt : nisi forsan ex

aliqua justa causa venire nequiverint successores, et tunc erogatio in

tempus congruum differatur. Verum quia Magistri et Scholares, qui

damnis et injuriis lacessiti juramento invicem sibi præstito a Civitate

Parisiensi dissipato studio discesserunt, nisi sunt causam agere non

tam propriam quam communem; Nos generaliter Ecclesiae necessitate

ac utilitate pensata volumus et mandamus, ut postquam a Charissimo

in Christo filio nostro Illustri Rego Francorum Magistris et Scholari¬

bus privilegia exhibita fuerint et de ipsorum Malefactoribus emendæ

taxalæ, Parisiis licite studeant nulla prorsus de mora vel reditu infa-

miali irregularitate notandi. Nulli ergo omnino hominum liceat hanc

paginam nostrae provisionis, constitutionis, concessionis, prohibitio¬

nis et inhibitionis infringere, vel ei ausu temerario contraire. Si quis

autem hoc attentare praesumpserit, indignationem omnipotentis Dei

et BB. Petri et Pauli Apostolorum ejus se noverit incursurum. Datum

Laterani Idib. april. Pontif. nostri an. 5 ('). »

Tandem sequens Honorii III juris civilis Parisiis docendi

inhibitio affatim Pontificum auctoritatem extollit :

Honorius, etc. Super specula, etc . Sane licet Sancta Ecclesia

Legum Sæcutarium non respuat famulatum, « quæ aequitatis et Justitiae

» vestigia imitantur : quia tamen in Francia et nonnullis provinciis

» Laici Romanorum Imperatorum legibus non utuntur, et occurrunt

» raro Ecclesiasticae causae tales, quæ non possint statutis Canonicis

» expediri, ut plenius sacræ Paginae insistatur» et infra. «Firmiter

» interdicimus et districtius inhibemus ne Parisiis vel in Civitatibus,f

» seu aliis locis vicinis quisquam docere vel audire Jus Civile præsu-

» mat. Et qui contra fecerit, non solum a causarum patrociniis interim

» excludatur, verum etiam per Episcopum loci excommunicationis vin-

» culo innodetur (1 2). »

Pragensis vero, primæ in Germania Universitatis, sequenti

bulla a Clemente VI anno 1347 erectio sancita est :

« Clemens Episcopus, Servus Servorum Dei, ad perpetuam rei memo¬

riam. In suprema dignitatis Apostolicæ specula , quanquam insufficien¬

tibus meritis, Divinae dispensationis munere constituti, ad universas

fidelium Regiones , eorumque profectus , et commoda tanquam Univer¬

salis Dominici gregis Pastor, commissae nobis speculationis aciem,

quantum nobis ex alto permittitur, extendentes, fidelibus ipsis, ad

quaerenda literarum studia , per quæ Divini Numinis, Sanctæquc Catho¬

licae fidei cultus protenditur, Justitia colitur, tam publica, quam privata

(1) Bultuus, Hist. Univ. Parisien., t. Ill, p. MO sqq.
(2) Buhcus, Hist. Univ. Parisien., t. III, p. 90.

res utiliter geritur, omnisque prosperitas humanae conditionis augetur,

gratiosos libenter favores impendimus, et opportunas commoditatis

auxilia impertimur.

» Nuper siquidem pro parte Charissimi in Christo Fiij Nostri Caroli

Regis Romanorum Illustris nobis exposito, quod in suo Regno Bohemise,

multisque aliis eidem Regno finitimis Regionibus, atque terris, Generale

studium , quod in illis partibus summe foret expediens , non haberetur,

quodque Metropolitica Pragensis Civitas in ipsius Regni medio loco,

quam saluberrimo sita , et a diversarum partium gentibus frequentata ,

ac in victualibus , aliisque vitae necessarijs copiosa, ad hujusmodi Gene¬

rale regendum, dum particulare dadum in ea fuit studium, accommoda

multum existât. Nos considerantes eximiam devotionis et Fidei purita¬

tem , quam , tam ipse Carolus , et Prædecessores sui Bohemiæ Reges,

quam, ejusmodi Regni incolae ad Sanctam Ecclesiam Romanam gessisse,

ac ipsi Carolus Rex et Incolae gerere dignoscuntur; ferventi desiderio

ducimur, ut Regnum ipsum , quod Divina Bonitas multitudine populi,

rerumque copia prædotavit , fiat Literarum. fertilitate fceeundum, ac in

eo quemadmodum auri et argenti fore dinoscitur, sic scientiarum prae¬

valentium sit abundantia, ut Viros producat Consilij maturitate conspi-i

cuos, virtutum redimitos ornatibus, ac Facultatum dogmatibus eru¬

ditos. Sitque ibi fons irriguus, de cujus plenitudine hauriant Universi

Literalibus cupientes imbui dogmatibus.

» His igitur omnibus, et praesertim amænitatibus Civitatis ad hujus¬

modi Universale, non solum praemissorum ejusdem Regni et Regionum

circumadjacentium Incolarum ; sed etiam aliorum, qui de diversis

mundi partibus, ad eandem confluent Civitatem, commodum et pro¬

fectum , paternis affectibus anhelantes, dicti Regis supplicationibus

inclinati, de Fratrum nostrorum Consilio, Apostólica Authoritate sta¬

tuimus, ut in dicta Civitate Pragensi, perpetuis futuris temporibus,

studium generale vigeat, in qualibet licita Facultate , et quod legentes

et studentes ibidem , omnibus Privilegijs , Libertatibus , et Communita¬

tibus concessis Doctoribus, Legentibus, et studentibus, commoran¬

tibus in studio Generali gaudeant et utantur : quodque illi, qui successu

temporis scientiæ Margaritam fuerint in illa Facultate , in qua studue¬

rint, assecuti, sibique docendi licentiam , ut alios erudire valeant, ac

Magisterij honorem seu Titulum petierint impertiri, per Magistros seu

Magistrum illius Facultatis, in qua examinatio fuerit facienda, Archi-

Episcopo Pragensi, qui est pro tempore, praesententur. Idem quoque

Archi-Episcopus Doctoribus et Magistris in eadem Facultate, inibi actu

Regentibus, convocatis, illos in ijs quae promovendis ad Doctoratus seu

Magistorij honorem requiruntur, per se vel alium, juxta modum et

consuetudinem , quæ super talibus in Generalibus studijs observantur,

examinare studeat diligenter, cisque si ad hoc sufficientes et idonei

reperti fuerint, hujusmodi licentiam tribuat, ac honorem seu Titulum

conferat Magistralem. Illi vero qui in eodem studio dictae Civitatis exa¬

minati, et approbati fuerint, ac docendi Licentiam et honorem, seu

Titulum Magislerij obtinuerint, ut est dictum , ex tunc absque examine

et approbatione alia regendi, et docendi, tam in Civitate praedicta,

quam alibi ubicunque, quibuscunque tam dictae Civitatis, quam quo¬

rumlibet aliorum locorum seu Generalium studiorum , in quibus volue¬

rint regere, vel docere, statutis et consuetudinibus contrarijs, Apostólica

vel quacunque firmitate vallatis, nequaquam obstantibus, plenam et

liberam habeant facultatem. Nulli ergo hominum etc. Datum Avenione

7. Cal. Feb. Anno 5. id est 1547. 25. Jan. (*). »

Sequens Clementis XII bulla, licet erectam jam privile¬

giisque a rege donatam Universitatem confirmans, auctori¬

tatis Apostolicæ in ejusmodi negotiis dirimendis tunc agnitam

plenitudinem eo vel luculentius exhibet, quod temporibus

istis Romani Pontificis jura nimiam jam a potestate seculari

circa ipsas res omnino ecclesiasticas jacturam perpessa

erant. Annum autem 1730, ætatem igitur nostris temporibus

viciniorem respicit :

« Clemens Episcopus, Servus Servorum Dei, ad perpetuam Rei memo¬

riam. Imperscrutabilis Divinorum Judiciorum altitudo slalim atque hu¬

militatem nostram ad sublime Apostolicæ Dignitatis culmen , nullo licet

meritorum nostrorum suffragio evexit, inter multiplices , et quæ nobis

occurrerunt Apostolatus Universi curas ad propagandas, confovendasque

studiorum generalium Universitates, per quas spiritualibus Evangélicas

Disciplinæ armis invisibiles Militantis Ecclesiæ hostes triumphali certa¬

mine profligantur, peculiari sollicitudinis studio mentis nostrae aciem

(1) Volckman, Gloria Universitatis.,.. Pragetisis, |>. 7-9.

jure optimo convertimus. Hinc ubi operosa Christianorum Principum ,

praesertim Charissimi in Christo Filii nostri Philippi V. Hispaniarum

Regis Catholici, Divinam rem in eorum Regnis non solum valido tem¬

poralium armorum , verum etiam coelesti Sacrarum literarum clypeo

tueri satagentium Religio, si quas universitates hujusmodi ab eorun¬

dem Principum locupleti manu, ad majorem Dei gloriam , eorum Regiae

largitatis laudem , et Populorum suorum ornamentum noviler erectas,

et approbationis aliisquo Aposlolicæ nostræ libnralitatis insignibus

nobis exhibet decorandas, hilari Paterni nostri amoris amplexu eas exci¬

pimus , et illustria Erigentium charismata laudantes , caque aemulantes

in Domino , aequo animo , et provida manu omnia desuper impartimur,

quæ felici ipsarum Universitatum successui, et perenni suorum Funda¬

torum monumento conspicimus in eodem Domino salubriter expedire.

Cum itaque, sicut accepimus, Charissimus in Christo Filius noster

Philippus hoc nomine V. Hispaniarum Rex Catholicus, cupiens, prout

vere Catholicum decet Regem , ut in singulis Regnis , et Principatibus

Regiae suæ Ditioni subjectis , non solum temporalis , verum etiam spiri¬

tualis res, ad Divini Nominis gloriam, et Ecclesiasticae disciplinae

augmentum efflorescat in dies, et attendens quantum ad id utilitatis

afferre soleant approbatae studiorum generalium Universitates, unam

studii generalis hujusmodi Universitatem in Conspicuo, et sibi pergrato

Oppido Civitate nuncupato Cervariae Caelsonen. Dioecesis , quod nobilis¬

sima amænitate Coeli, et soli ubertate supra Collem, qui cognomine

Fluvio alluitur ad umbilicum fere Provinciae Cathalauniae positum existit,

maximis quibusque non disparem , et inter omnes Universitates hujus¬

modi Europae in ejus Ædificii magnitudine aemulam pro Adolescentibus

praesertim ex Principatu Cathalauniae oriundis, et ad eam pro inibi Juris

Canonici, Theologiae aliarumque Ecclesiasticarum Scientiarum et inge¬

nuarum Artium studiis incumbere cupientibus cum congruo Lectorum ,

Magistrorum , Praeceptorum , et Doctorum Jus , ac Theologiam , necnon

scientias, et Artes praefatas, legentium et docentium illuc introductorum

Bidellorum, aliorumque ministrorum eidem Universitati inservientium

numero propriis Regiis ejusdem Philippi Regis sumptibus erexerit, et

fundaverit, eamque sic erectam , et fundatam pro illius , necnon Juve¬

num, ac Lectorum, Magistrorum, Praeceptorum, Doctorum, Bidellorum,

aliorumque ministrorum inibi inservientium praefatorum congrua ma-

nutentione, et sustentatione redditibus Regiis dotaverit, ac etiam ditare



voluerit, variisque privilegiis, immunitatibus, gratiis, et exemptionibus

ex ejus Regia liberalitate perpetuo donaverit, et ad ejusdem Universitatis

a præfato Philippo Rege, ut praefertur, erectae, fundatae, et dotatae,

illiusque Personarum, rerum, et bonorum spiritualium, et temporalium

curam, regimen, et administrationem, ac juvenum praefatorum pro tem¬

pore recipiendorum , et admittendorum receptionem , admissionem,

victum, amictum, instructionem, disciplinam, studiorum directionem,

aliaque ad providum ejusdem Universitatis a praefato Philippo Rege , ut

praefertur, erectae, et fundatae, gubernium spectantia quomodolibet, et

pertinentia, infra scripta statuta desuper edi curaverit tenoris sequentis,

videlicet : Constitutiones Academice Cerva.riensis. *** Cum autem , sicuti

etiam accepimus , ex Universitatis a praefato Philippo Rege, sic, ut prae¬

fertur, erectae, et fundatae, aliisque praemissis praefatis, idem Philippus

Rex firmam spem, fiduciamque habeat in illo, qui bonae menti occurrit,

quod Universitas ab eo, sic, ut praefertur, erecta , et fundata hujusmodi,

gratia adjuvante Domini, qui pie coeptis assiduum suae benedictionis

praebet incrementum, fœlici temporum successu, celebre, et innumerum

proborum virorum, ad procurandos Militanti Ecclesiae triumphos, eva¬

sura sit Propugnaculum : proptereaque, ut illa firmior subsistat, et in

dies gratior in conspectu ejusdem Domini appareat, idem Philippus Rex

erectionem , et fundationem Universitatis praefatae , ab eo , ut praefertur,

ereclæet fundatae, nec non Statuta desuper, ut praefertur, edita, benigno

Apostolicæ Nostrae approbationis, et confirmationis robore communiri,

eidemque Universitati, ab eodem Philippo Rege, ut praefertur, erectæ, et

fundatae, ac Scholaribus, necnon Lectoribus, Magistris, Praeceptoribus,

Doctoribus , Ridellis , aliisque Ministris in ea nunc, et pro tempore exis-

tentibus praefatis , omnia , et singula infrascripta a Nobis, ut infra con¬

cedi, indulgeri, elargiri, ac statui plurimum cupiat.

« Nos, qui ad Christianorum Principum Religionem in iis, quae ad ani¬

morum eruditionem elevandam per eorum Regiam largitatem studia

promovere non desinunt, adjutricem Nostræ quoque liberalitatis dex¬

teram , ut praefertur, protendimus , eamque quantum in Domino possu¬

mus, confovemus; proptereaque laudabilibus, et Regia quidem charitate

dignis dicti Philippi Regis votis annuere, ac Universitatem ab eo, ut

praefertur, erectam et fundatam hujusmodi, ut illa per Apostolicæ quo¬

que liberalitatis opem nunc, et perpetuis inde futuris temporibus fœlici

successui, et a Præfato Philippo Rege concupitae coalescat stabilitati,

specialibus favoribus, et gratiis prosequi volentes, ac Scholasticum ,

Scholares, Lectores , Magistros , Praeceptores, Doctores, Bidellos, alios-

que Ministros Universitatis ab eodem Philippo Rege, ut praefertur,

ereclæ et fundatæ, eorumque singulares Personas a quibusvis excom¬

municationis , suspensionis, et interdicti, aliisque Ecclesiasticis senten¬

tiis, censuris, et poenis a jure, vel ab homine quavis occasione, vel causa

latis, si quibus quomodolibet innodatae existunt, ad effectum presenlium

tantum consequendum , harum serie absolventes, et absolutas fore cen¬

sentes ; necnon denominationes, nuncupationes, situationes, statum, et

qualitates Universitatis a præfalo Philippo Rege , ut præferlur , erectæ ,

et fundatæ hujusmodi , illiusque erectionis, et fundationis praefatarum

tenores , ac bonorum ei applicatorum , et appropriatorum quantitates ,

ac omnia , et singula privilegia , gratias , exemptiones , et immunitates ,

quibus illa a præfato Philippo Rege, ut præferlur donata extilit, et existit

de praesenti pro expressis habentes, de Venerabilium Fratrum nostrorum

Ludovici Pico, et Ludovici Belluga , et Moneada respective nuncupato¬

rum Sanctae Romanae Ecclesiae Cardinalium consilio, quibus a felic.

record. Benedicto PP. XIII. Praedecessore Nostro omnia , et singula prae¬

missa, ac infrascripta abéis examinanda commissa fuerunt, quaeque sic

commissa , et per eos examinata , concedenda sancitum fuit ; Motu pro¬

prio, et ex certa scientia, et Apostolieae Potestatis plenitudine , meraque

Iiberalitate Nostris erectionem, et fundationem Universitatis studii gene¬

ralis, in præfato Oppido, a præfato Philippo Rege, ut praefertur, erectæ,

et fundatæ hujusmodi, cum omnibus, et singulis inde seculis, et ab

eodem Philippo Rege pro bono ejusdem Universitatis , ab eo, ut praefer¬

tur , erectæ , et fundatæ hujusmodi, ac Scholarium , Præceptorum , Ma¬

gistrorum, Doctorum, Bidellorum, aliorumque Ministrorum in ea nunc,

et pro tempore existenlium praefatorum regimine, gubernio, directione,

ac morum , et disciplinae laudabili cultu desuper quomodolibet provide

dispositis , statutis, et decretis , nec non bonorum omnium , et singulo¬

rum a præfato Philippo Rege , eidem Universitati ab eo , ut praefertur,

erectæ , et fundatæ applicatorum, et appropriatorum, applicationem, et

appropriationem, omniaque, et singula privilegia, gratias, exemptiones,

et immunitates a præfato Philippo Rege eidem Universitati, ab eo, ut

præfertur, erectæ , et fundatæ , Regia ejus auctoritate quomodolibet, ut

praefertur, concessa , et elargita ; nec non omnia, et singula præinserta

Statuta desuper edita præfata , eorumque plenum, et integrum tenorem

de verbo ad verbum , nullo eorum verbo penitus omisso , pœnasque in

eis contentas quascumque, in contra facientes quomodolibct inflictas,

Apostólica Auctoritate perpetuo confirmamus , et approbamus , eisque ,

et eorum quibuslibet Apostolicae perpetuæ firmitatis robur adjicimus; ac

omnes , et singulos tam juris , quam facti, et soiemnitatum , aliosque

quantumvis substantiales defectus, si qui in eorum omnibus, et singulis

præfatis, et eorum quolibet, quomodolibct intervenerint, supplemus;

præinsertaque , ac desuper edita Statuta præfata per Universitatis a

praefato Philippo Hege, ut praefertur, erectæ, et fundatae hujusmodi,

Scholares, Lectores , Praeceptores , Magistros , Doctores , Bidellos ,

aliosque Ministros, et Personas in ea nunc, et pro tempore existentes

præfalos, ac quoscumque alios, ad quos nunc quomodolibet spectat,

et pertinet, et pro tempore spectabit, et pertinebit, sub poenis eis

desuper inflictis, perinde ac si a Nobis émanassent, firmiter, et invio¬

labiliter observari debere, Apostólica Auctoritate præfata perpetuo

decernimus, et statuimus.

» Et attendentes, quod in Principatu praefato, una videlicet in Tarra¬

conem ac alia in Herden, ac alia in Vicen. ac alia in Gerunden. ac

reliqua studiorum generalium hujusmodi Universitates in Barchinonen.

respective Civitatibus, vel Dioecesibus erectæ, et fundatæ, nec non

unum sub Sanctissimae Conceptionis B. M. V. ac alterum Sedi Aposto-

licæ immediate subjectum, studiorum hujusmodi Collegia sub Assump¬

tionis ejusdem B. M. V. respective invocationibus, seu Titulis in præfata

Herden. Civitate a nonnullis Cliristifldelibus, pro certis alumnis; et quo

ad secundo dictum Collegium, juxta illius fundationem debite qualifi-

calis, utriusque Juris studio vacare cupientibus, et quoad Collegium

secundo dictum, ad illud, ad nominationem certarum Personarum de

eorundem Alumnorum, ut praefertur, qualificatorum Personis facien¬

dam, introducendis, pie pariter erecta, et fundata reperiuntur.

» Nos ad erigenda ejusdem Philippi Regis, erga Universitatis, ab eo, ut

praefertur, erectæ, et fundatæ, et a Nobis per praesentes, ut praefertur,

approbatae hujusmodi, fœlicem, et ab ipso Philippo Rege laudabiliter

concupitum successum, vola, ut plures huc illuc emanantes Scientia¬

rum rivuli, in unum aggregati, copiosum earundem Scientiarum illas

sitientibus exhibeant fontem, Tarraconen. Herden. Vicen. Gerunden.

et Barchinonen. Universitates praefatas, et earum quamlibet abstrahen¬

tes, eas sica Nobis abstractas, una cum omnibus, et singulis illarum,
28

et cujuslibet earum respective bonis, juribus, actionibus, proprietati¬

bus, rebus, bibliothecis, libris, scamnis, sedibus, aliisque utensilibus

quibuscumque, ad earum quamlibet quomodolibet respective spectan¬

tibus, et pertinentibus, dictae Universitati, a praefato Philippo Rege, ut

praefertur, erectae, et fundatae, et a Nobis per praesentes, ut praefertur,

approbatae, ita quod, ex omnibus, et singulis Universitatibus, a Nobis,

ut praefertur, abstractis, et ut infra uniendis, una dumtaxat studii

generalis Universitas in Principatu praefato constituatur, et existât;

liceatque infrascripto Universitatis, a praefato Philippo Rege, ut praefer¬

tur, erectae, et fundatae, et a Nobis per praesentes etiam, ut praefertur,

approbatae hujusmodi, Scholastico, nunc , et pro tempore exislenti,

veram, realem , corporalem, et actualem omnium, et singulorum

respective bonorum, rerum, proprietatum, jurium, et actionum, ad

Universitates, a Nobis, ut praefertur, abstractas hujusmodi, et ad

earum quamlibet respective spectantium, et pertinentium, nec non

bibliothecarum, librorum, scamnorum, sedium, aliorumque utensilium

in eis, et earum qualibet respective existentium praefatorum possessio¬

nem propria auctoritate ejusdem Universitatis a præfato Philippo Rege,

ut præfertur, erectæ, et fundatae, et a Nobis per præsentes etiam, ut

præfertur, approbatas, nomine libere apprehendere, et apprehensam

perpetuo retinere, nec non omnes, et singulos respective omnium, et

singulorum bonorum, rerum, proprietatum, jurium, et actionum præ-

fatorum respective fructus, redditus, et proventus in quacumque re

consistentes, et undecunque provenientes percipere, exigere, levare,

locare, dislocare ; cosque , supportatis tamen prius, et adimpletis

omnibus, et singulis bonorum hujusmodi oneribus, si quæ super illis

imposita sint ab eisdem Universitatibus a Nobis, ut preferlur, abstrac¬

tis, et ab earum qualibet adimpleri debitis, ad quorum omnium adim-

plementum, et supportationem Universitatem a præfato Philippo Rege,

ut præfertur, erectam, et fundatam, et a Nobis per præsentes etiam, ut

præfertur, approbatam hujusmodi, expresse teneri, et obligatam esse

volumus, nec non bibliothecas, libros, scamna, sedes, aliaquc omnia,

et singula utensilia praefata in Scholarium, ac Lectorum, Magistrorum,

et Praeceptorum, Doctorum, et Bidellorum, aliorumque Ministrorum

in ea nunc, et pro tempore existentium praefatorum manutentionem,

usus, utilitatem, et commodum, cujusvis licentia desuper minime

requisita, convertere, Motu, Scientia, et Apostolicæ Potestatis plenitu¬

dine praefatis perpetuo unimus, annectimus, et incorporamus.

Nec non unum, et alterum Collegia præfata, cum pariter omnibus,

et singulis illorum respective bonis, rebus, proprietatibus, iliorumque

fructibus, redditibus, proventibus, juribus, privilegiis, gratiis, induitis,

et statutis, quæ omnia, et singula, nec non activum nominantium, et

passivum nominandarum Personarum respective Jus, et uni, et alteri

Collegiis hujusmodi respective incumbentia onera, quæ per unum, et

alterum Collegia præfata, ut prius adimpleri respective debeant, firma,

et illæsa remaneant, ad Universitatem a præfato Philippo Rege, ut

præfertur, erectam, et fundatam, et a Nobis per præsentes etiam, ut

præfertur, approbatam hujusmodi, licet Ven. Frater modernus Episco¬

pus Ilerdensis secundo dictum Collegium, ut infra transferri renuat,

illiusque bonorum fructus, qui fere omnes ex ejusdem Sedis liberalitate

proveniunt, Seminario Puerorum Ecclesiastico Uerdensi applicare prae¬

tendat, et seu jam fructus, redditus, et proventus hujusmodi eidem

Seminario ordinaria ejus auctoritate, nulliter tamen, et de facto appli¬

caverit, et appropriaverit, et quatenus, ut præfertur, applicati, et

appropriati fuerint, ad hoc, ut Universitas a præfato Philippo Rege, ut

præfertur, erecta, et fundata, et a Nobis per præsentes etiam, ut præ¬

fertur, approbata hujusmodi, una dumtaxat fœcunda studiorum, et

doctissimorum virorum Nutrix existât, et Mater, applicationem, et

appropriationem hujusmodi a præfato Episcopo Uerdensi, uti nulliter,

et indebite factas, annuliantes, et amoventes Apostólica Auctoritate,

ilotuque, et Scientia præfatis similiter perpetuo transferimus, eidem-

que Universitati a præfato Philippo Rege, ut præfertur , ereclæ , et

fundatæ, ac a Nobis per præsentes etiam, ut præfertur, approbatæ

subjicimus, et subjecta esse volumus.

Ac eidem Universitati a præfato Philippo Rege, ut præfertur, ereclæ,

et fundatæ, ac a Nobis per præsentes etiam, ut præfertur, approbatæ,

illiusque Scholastico, Scholaribus, Lectoribus, Magistris, Praeceptori¬

bus, Doctoribus, Bidellis, aliisque Personis in ea nunc, et pro tempore

existentibus, ut ipsi omnibus, et quibuscunque privilegiis, induitis,

libertatibus, immunitatibus, exemptionibus, favoribus, gratiis, praeemi¬

nendis, praerogativis, antelationibus, et honoribus tam Apostólica,

Imperiali, Regia, aut Ducali auctoritatibus, quam alias quomodolibet

pro tempore concessis, et quibus omnes, et singulae studiorum genera¬

lium hujusmodi, et praesertim Salamantin. Universitates, illarumque

respective Scholastici, Scholares, Praeceptores, Magistri, Lectores,

Doctores, Bidelli, aliæque Person® in eis, et earum qualibet existentes,

quomodolibet utuntur, fruuntur, potiuntur, et gaudent, non solum ad

eorum ins’tar, sed pariformiter, et æque principaliter in omnibus, et

per omnia, et omnino quo ad omnia; dummodo tamen illa sint in

usu, nec revocata, nec sub aliqua revocatione comprehensa, ac Sacris

Canonibus, Constitutionibus Apostolicis, et Concilii Tridentini Decretis

non adversentur, uti, frui, potiri, et gaudere libere, et licite possint,

et valeant, eadem Apostólica Auctoritate concedimus, et indulgemus.

Ac insuper Scholastico Universitatis præfalæ a dicto Philippo Rege,

ut præfertur, erectæ, et fundalæ, et a Nobis per praesentes etiam, ut

præfertur, approbatae, nunc et pro tempore existenti præfato, ut ipse

personas ipsas, quas in ipsa Universitate a præfato Philippo Rege, ut

præfertur, erecta, et fundata, eta Nobis per praesentes etiam, ut præ¬

fertur, approbata , vel etiam alibi in quavis alia studii generalis Univer¬

sitate per debitum tempus studuisse, ac scientia, et moribus idoneos

esse repererit, ad praefatas Jurium, Artium, ac Theologiae, Faculta¬

tes, ac Baccalaureatus etiam formati, Licentiaturæ, Doctoratusque, et

Magisterii gradus, servata forma Concilii Viennen. ac alias juxta praefatae

Universitatis Salamantin. consuetudines, et præfata ipsius a præfato

Philippo Rege, ut præfertur, erectæ, et fundatae, et a Nobis per prae¬

sentes etiam ut præfertur, approbatae Universitatis præinserta statuta

hujusmodi, promovere, et eorundem graduum respective insignia ad

eosdem gradus sic respective promotis exhibere, et ad dictos gradus

sic per illum promoti, postea publice, et privatim etiam in omnibus

aliis studiorum generalium Universitatibus Facultates ipsas interpre¬

tari, et alios docere, et de eis disputare, actusque gradui, seu gradibus

hujusmodi convenientes exercere, ac omnibus pariter privilegiis, præ-

rogativis, gratiis, favoribus, et induitis, quibus alii in aliis Universi¬

tatibus hujusmodi, juxta illarum constitutiones, et mores ad gradus

praefatos promoti de jure, usu , stylo, vel consuetudine, aut alias

quomodolibet utuntur, fruuntur, potiuntur, et gaudent, ac uti, frui,

potiri, et gaudere poterunt in futurum, in omnibus, et per omnia

perinde ac si in aliis Universitatibus hujusmodi, gradus ipsos, juxta

illarum consuetudines, et mores vere suscepissent, etiam uti, frui,

potiri, et gaudere etiam libere, et licite possint, et valeant, licentiam

tribuimus, et facultatem.

Nec non Scholastico, Scholaribus, Lectoribus , Magistris, Praecepto-

ribus, Doctoribus, Bidellis, aliisque Personis in Umversitate a præfato

Philippo Rege, ut præfertur, erecta, et fundata , ac a Nobis per præ-

sentes etiam , ut præfertur, approbata hujusmodi , nunc, et pro tempore

existentibus, ut Ipsi, et eorum quilibet nunc, et perpetuis inde futu¬

ris temporibus in Universitate a præfato Philippo Rege, ut præfertur,

erecta, et fundata, ac a Nobis per præsenles etiam, ut præfertur,

approbata hujusmodi, in quacumque Facultate licita, et honesta, per

octo menses continuos, vel interpolatim legendo, aut alias litterarum

studia hujusmodi, studio insistendo, omnium, et singulorum Benefi¬

ciorum Ecclesiasticorum per eos, et eorum quemlibet in quibusvis

Ecclesiis, sive locis obtentorum fructus, redditus, et proventus, etiamsi

Canonicatus, et Præbendæ, Dignitates, Personatus, Administrationes, et

Officia etiam electiva in Cathedralibus, Metropolitanis, et Collegiatis

Ecclesiis, et Dignitates ipsæ in Cathedralibus, et Metropolitanis post

Pontificales majores, et in Collegiatis Ecclesiis hujusmodi Principales

fuerint, cum omnimoda, et ea, qua si in Ecclesiis, sive locis hujusmodi

personaliter residerent, integritate perciperent, exceptis dumtaxat dis¬

tributionibus quotidianis, libere percipere., exigere, levare, locare,

dislocare, arrendare, ac in eorum usus, et utilitatem convertere; et

invitos, donec tamen, et quousque in ipsa Universitate a præfato Phi¬

lippo Rege, ut præfertur, erecta, et fundata, et a Nobis per praesentes

etiam, ut præfertur, approbata, Cathedras moderando, aut studiis

vacando moram fecerint, ad residentiam apud easdem Ecclesias, ratione

Beneficiorum praefatorum per eos, ut præfertur, obtentorum, faciendam,

a quoquam minime compelli possint.

Et ad excitandum, non solum per temporalia, verum etiam per spi¬

ritualia privilegia, iter ad earundem scientiarum appetitum, eisdem

Universitatis a præfato Philippo Rege, ut præfertur, erectae, et fun¬

datae, et a Nobis per presentes etiam, ut præfertur, approbatae hujus¬

modi Scholastico, Scholaribus, Lectoribus, Magistris, Praeceptoribus,

Doctoribus, Bidellis, aliisque Ministris nunc, et pro tempore existentibus

praefatis, et eorum cuilibet, ut ipsi in eorum Universitatis a præfato

Philippo Rege, ut præfertur, erectae, et fundatæ, ac a Nobis per prae¬

sentes etiam, ut præfertur, approbatae hujusmodi Cappella, seu Oratorio

annuo Praecepto Paschali satisfacere, cum hoc tamen, quod singulis

annis omnium, et singulorum, Scholastici, Scholarium, Lectorum,

Magistrorum, Praeceptorum, Doctorum, Bidellorum, aliorumque Minis-



trorum præfatorum , qui in Cappella, seu Oratorio hujusmodi, præcepto

præfato satisfecerint, notula a Scholastico nunc, et pro tempore exis¬

tente præfato , seu ab alio, ad id ab eodem Scholastico deputato,

subscripta unicuique uniuscujusque Parochialis Ecclesiae, in cujus

Parochialis Ecclesiæ limitibus Parochialibus Scholares, Lectores, Magis¬

tri, Praeceptores, Doctores, Bidelli, aliique Ministri præfati, et eorum

quilibet respective, extiterint, respective Rectori exhibeatur, similiter

libere, et licite possint, et valeant, eadem Apostólica Auctoritate etiam

perpetuo concedimus, et indulgemus.

Ac praeterea omnibus, et singulis in Universitate a præfato Philippo

Rege, ut praefertur, erecta, et fundata, et a Nobis per praesentes etiam ,

ut praefertur, approbata hujusmodi nunc, et pro tempore existentibus

praefatis, qui singulis per præinserta Statuta hujusmodi, statutis diebus,

vere pœnitentes, et confessi, ac sacra communione refecti in Cappella,

seu Oratorio hujusmodi, pias ad Deum, pro S. Matris Ecclesiæ exalta¬

tione, Hæresum extirpatione, Hæreticorum, et Infidelium conversione,

Principum Christianorum Pace, et Concordia, ac Romani Pontificis pro

tempore existentis salute, preces effuderint, Plenariam omnium pecca¬

torum suorum veniam, et remissionem, eadem Apostólica Auctoritate

etiam perpetuo concedimus, et elargimur.

Necnon, ut in dictae Universitatis a præfato Philippo Rege, ut praefer¬

tur, ereetæ, et fundatae, et a Nobis per praesentes etiam, ut praefertur,

approbatae, Typographia omnes, et singulae Conclusiones in ea propo¬

nendae, et definiendae, nec non Privilegia ei concessa, ac præinserta

Statuta edita, et pro bono ejusdem Universitatis, a præfato Philippo

Rege, ut praefertur, ereetæ, et fundatæ, et a Nobis per praesentes

etiam, ut praefertur, approbatae, ac Scholarium, Lectorum, Magistro¬

rum, Praeceptorum, Doctorum, Bidellorum, aliorumque Ministrorum

hujusmodi regimine, pro tempore edenda decreta, absque ullo alio,

quam illius Scholastici nunc, et pro tempore existentis permissu, edi,

et praelo dari possint, licentiam impartimur.

Porro, ut salubri, et faelici Universitatis, a præfato Philippo Rege, ut

praefertur, ereetæ, et fundatae, et a Nobis per praesentes etiam, ut prae¬

fertur, approbatae hujusmodi, regimini consulamus , illius Scholasticum

nunc, et pro tempore existentem praefatum, in ejusdem Universitatis a

præfato Philippo Rege, ut praefertur, ereetæ, et fundatae, et a Nobis per

præsentes etiam , ut praefertur, approbatae, Cancellarium, et Rectorem,

penes quem universa ipsius Universitatis a praefato Philippo Rege, ut

præfertur, crectæ, et fundatæ, et a Nobis per præsentes etiam, ut prae¬

fertur, approbatae bujusmocli, cura, regimen, administratio, ac juris¬

dictio tam civilis, quam criminalis, et tam gubernativa, quam oecono¬

mica , uti verum , et legitimum illius Praesulem , Patrem , et Judicem

privative, quoad quoscumque alios, plene resideat, ita quod liceat

Scholastico nunc, et pro tempore existenti praefato omnia et singula

ejusdem Universitatis a praefato Philippo Rege, ut praefertur, erectae,

et fundatae, et a Nobis per praesentes etiam , ut praefertur , approbatae ,

bona, et jura, in ejusdem Universitatis a praefato Philippo Rege, ut

praefertur, erectae, et fundatae, ac a Nobis per praesentes etiam, ut

praefertur, approbatae, utilitatem, et conservationem, nec non augmen¬

tum, administrare, et defendere, et seu administrari, et defendi facere,

nec non Studia, Scholas, Scholares, Magistros, Lectores, Praeceptores,

Doctores , Bidellos, aliosque Ministros inibi pro tempore existentes

dirigere , visitare, corrigere , et punire , nec non quascumque lites, et

causas, tam civiles, quam criminales dictam Universitatem a praefato

Philippo Rege, ut praefertur, erectam, et fundatam, et a Nobis per

praesentes etiam, ut præfertur, approbatam, tangentes, etiam inter

Scholares, Lectores, Magistros, Praeceptores, Doctores, Bidellos, alios¬

que Ministros praefatos , et eorum quemlibet, ac alias ex una , et altera

partibus nunc introductas , et pendentes, et pro tempore quomodolibet

introducendas, et movendas in futurum judicare, definire, fineque

debito terminare , et sententias de super latas , et ferendas , etiam per

censuras, aliasque pœnas Ecclesiasticas, uti vero, legitimo, et com¬

petente Judice exequi, nec non præinserla, et a Nobis per præsentes,

ut præfertur, approbata Statuta præfata, sub poenis in contrafacientes,

et rebelles statutis, et inflictis, inviolabiliter observari facere, eaque

interpretari, et si rerum, et temporum ratio id suaserit, moderari,

aliaque de novo, dummodo tamen illa præfati Concilii Tridentini, decre¬

tis , constitutionibus Apostolicis, ac sacris Canonibus præfalis non

adversentur, condere, conditaque similiter, ut præfertur, observari

facere; nec non dicere , et gerere omnia , et singula alia , quæ provido

ejusdem Universitatis a præfato Philippo Rege, ut præfertur , erectæ ,

et fundatæ, et a Nobis per præsentes etiam , ut præfertur, approbatæ,

regimini, illiusque tranquillo statui pro tempore expedire dignoscuntur,

Apostólica Auctoritate, Motu, scientia, et potestatis plenitudine præfatis

pariter perpetuo constituimus, et deputamus.

Cœterum Nos, ut cupientes absconditum in agro literarum studii,

acquirere scientiae Thesaurum, qui suos non solum provehit Professo¬

res, et illustrat, verum etiam Domum Dei insignit, et decorat, avidiori

ejusdem Thesauri, ad eorum cupiditatis satietatem , Divini Servitii

decorem, Spirituale Animarum subsidium, afficiantur amore, unum,

et unam ex Tarraconensi, ac unum, et unam ex Barchinonensi, ac

unum, et unam ex Ilerdensi, ac unum, et unam ex Gerundensi, ac

unum, et unam ex Vicensi, ac unum , et unam ex Urgellensi, ac unum,

et unam ex Dertusensi, ac unum, et unam respective Canonicatum,

et Præbendam ex Celsonensi respective Ecclesiarum , et carum cujus-

libet respective Canonicatibus, et Praebendis, illum , et illam videlicet

ex eisdem respective Canonicatibus, et Praebendis, qui, et quae primum

per cessum etiam ex causa permutationis, vel decessum, seu priva¬

tionem, aut quamvis aliam demissionem, vel amissionem illos , et illas

respective obtinentis, seu respective obtinentium, aut alias quovis modo

etiam in quibuscumque mensibus Nobis, et Romanis Pontificibus pro

tempore existentibus, Sedique præfatæ, per quascumque Constitutiones

Apostólicas, vel Nostras, et Cancellariæ Apostolicæ Regulas editas, vel

edendas, aut alias quomodolibet reservatis, aut Ordinariis Collatoribus,

etiam per Constitutiones, et Regulas easdem, seu literas alternativarum,

aut alia Privilegia, et indulta etiam S. R. E. Cardinalibus etiam de

Latere Legatis, Vice-Legatis, dictæque sedis Nunciis concessa, compe¬

tentibus respective vacare contigerit, unicuique ex Clericis, seu Presby¬

teris Professoribus Academias, seu Proprietatis, sive Regen tise Cathe¬

dram in Universitate praefata a praefato Philippo Rege, ut praefertur,

erecta, et fundata, et a Nobis per præsentes etiam, ut praefertur,

approbata, obtinentibus, ab Academia, videlicet, Collegio Definitorum,

vulgo nuncupato , Claustro de Deputados , Universitatis a praefato Phi¬

lippo Rege, ut praefertur, erectae , et fundatæ , et a Nobis per praesentes

etiam , ut praefertur, approbatae hujusmodi, cessantibus tamen reserva-

tionibus , et affectionibus Apostolicis, nominandis seu praesentandis, et

a pro tempore existente Cancellario praefato, non tamen in vacationibus

Sedi Apostolicæ præfatæ reservatis, instituendis ; et cum hoc tamen ,

quod ipsi, qui pro tempore de Canonicatibus, et Praebendis, ut infra per

Nos affectis , provisi fuerint, post eorundem respective Canonicaluum ,

et Praebendarum ab eis adeptam possessionem, ad personalem residen¬

tem , apud eorum respective Ecclesias, ratione eorundem respective



Canonicatuum, et Praebendarum faciendam, se conferre omnino tenean¬

tur, Auctoritate, ac Motu paribus perpetuo afficimus, et ex nunc affectos

esse volumus; diclosque Canonicatus, et Praebendas sic affectos, et

affectas , quoties illos, et illas in posterum pariter per cessum , etiam ex

causa permutationis, seu decessum, aut privationem, vel quamvis aliam

dimissionem, aut amissionem, illos et illas pro tempore respective obti¬

nentium , vel alias quovis modo , etiamsi ex ilio quævis generalis reser¬

vatio , etiam in corpore Juris clausa resultet, etiam apud Sedem praefa¬

tam , etiam in aliquo ex mensibus, in quibus vacantium Beneficiorum

Ecclesiasticorum collatio , provisio , et quævis alia dispositio Nobis , et

dictæ Sedi etiam per Constitutiones, et Regulas easdem reservata exii te¬

rit, seu Ordinariis Collatoribus etiam per Constitutiones, et Regulas

praefatas, vel allernalivarum Literas, aut alia privilegia, et indulta bac-

tenus concessa, vel in posterum concedenda competentibus, quocumque

tempore , ex illos et illas, pro tempore obtinentium respective Personis

vacare contigerit, etiamsi illi, et illæ alias dispositioni Apostólicas quo-

modolibct reservati, et reservatae, seu quacumque affectione, etiam

ratione cujuscumque familiaritatis etiam Nostrae affecti, et affectae extite-

rint, Clericis, seu Presbyteris Professoribus Academias, seu Proprietatis

sive Regen tiæ Cathedram in Universitate præfala a praefato Philippo Rege,

ut praefertur, erecta, et fundata, et a Nobis per praesentes etiam, ut

praefertur, approbata, obtinentibus praefatis omnino conferri debere;

alioquin praesentationes, institutiones, collationesque quascumque aliis,

quam Professoribus praefatis, pro tempore factas , nullas , et invalidas ,

nulliusque roboris, vel momenti fore, et esse, nullique jus, aut colora¬

tum titulum possidendi tribui posse.

Easdemque praesentes nullo unquam tempore, ex eo quod causæ,

propter quas illæ emanarunt, coram locorum Ordinariis etiam tanquam

Sedis Apostolicæ Delegatis, vel alibi examinatae, verifleatæ, et justificatae,

ac etiamsi Ordinarii, Capitula praefata, seu alii, ad id quomodolibet intér¬

essé habentes, vocati non fuerint, neque illis consenserint, aut alio

quocumque prætextu de intentionis Nostrae , vel alio quovis defectu no¬

tari, impugnari, invalidan, ad terminos juris reduci, in jus , vel contro¬

versiam revocari, aut adversus illas, quodcunque juris, facti, vel gratiae,

aut oris aperitionis remedium impetrari posse, nec eas sub quibusvis

unionum, annexionum, incorporationum, suppressionum, exlinctionum,

separationum , dismembrationum , applicationum, appropriationum ,

29

translationum , affectionum etiam effectum suum non sortitarum , alia-

rumque similium, vel dissimilium gratiarum, revocationibus , suspen¬

sionibus , limitationibus , modificationibus , aut aliis contrariis disposi¬

tionibus per Nos, seu alios Romanos Pontifices Successores Nostros,

aut Sedem eandem , etiam cum quibusvis derogatoriarum derogatoriis,

aliisque efficacioribus, et insolitis Clausulis, nec non irritantibus, et

aliis decretis pro tempore factis praefatis , etiam si de eisdem prasenti-

bus, earumque toto tenore, et data specialis specifica, expressa, et

individua mentio fiat, comprehendi; sed tanquam ad Fidei Catholicae,

et Divini Cultus favorem, ac Publicam utilitatem, et salutem concessas,

semper validas, et efficaces esse, et fore, suosque plenarios, et integros

effectus sortiri, et obtinere debere, ac quoties illae emanabunt, toties in

pristinum, et eum, in quo antea quomodolibet erant, statum restitutas,

repositas, et plenarie reintegratas, ac de novo etiam sub quacumque

posteriori data , per Scholasticum , Scholares , Magistros , Rectores ,

Preceptores , Doctores , Bidellos , aliosque Ministros præfatæ Universi¬

tatis a prafato Philippo Rege, ut præfertur, erectæ, et fundatæ, eta

Nobis per presentes etiam, ut praefertur, approbatae, nunc, et pro

tempore existentes praefatos , ac alios , quos eædem presentes concer¬

nent , quandocumque eligenda , concessas esse.

Sicque, et non alias per quoscumque Judices Ordinarios, et Delegatos

quavis auctoritate fungentes, etiam Causarum Palatii Apostolici Audi¬

tores , ac præfatæ S. R. E. Cardinales, etiam de Latere Legatos , Vice-

Legatos, dictæque Sedis Nuncios , sublata eis, et eorum cuilibet, quavis

aliter judicandi, definiendi, et interpretandi facultate, judicari, definiri

et interpretari debere , et quidquid secus , super his, a quoquam quavis

auctoritate scienter, vel ignoranter contigerit attentari, irritum, et

inane decernimus.

Quocirca Ven. Fratribus Nostris Archiepiscopo Tarraconensi, et Epis¬

copo Gerundensi, ac Dilecto Filio Scholastico Universitatis a prafato

Philippo Rege, ut præfertur, erectæ, et fundatæ, et a Nobis per pre¬

sentes etiam , ut præfertur , approbatae præfatæ , nunc, et pro tempore

existentibus, per Apostólica scripta mandamus, quatenus ipsi, et eorum

quilibet, per se vel alium , seu alios , etiamsi sint extra loca , in quibus

deputati sunt Conservatores, et Judices ipsis Universitati a prafato

Philippo Rege, ut præfertur erectæ, et fundatæ, et a Nobis per pre¬

sentes etiam , ut præfertur, approbalæ , Doctoribus , Magistris , Lecto-

ribus , Scholaribus , Bidellis, aliisque Universitatis a præfato Philippo

Rege, ut præfertur, erectæ , etfundatæ, et a Nobis per præsentes etiam,

ut præfertur, approbatæ, hujusmodi Ministris, et Personis efficacis

defensionis præsidio assistentes, non permittant eos , super libertati¬

bus, privilegiis, induitis, et bonis, rebus, ac juribus ad ipsas communi¬

ter, vel divisim spectantibus, a quibusvis indebite molestari, vel eis

gravamina, damna, sive injurias irrogari, aut privilegia, concessiones,

et indulta hujusmodi infringi, vel impugnari, quoquo modo facturis

Universitati a præfato Philippo Rege,,ut præfertur, erectæ, et fundatæ,

et a Nobis per præsentes etiam, ut præfertur, approbatæ præfatæ Doc-

toribus, Lectoribus, Magistris, Scholaribus, Bidellis, aliisque Univer¬

sitatis a præfato Philippo Rege, ut præfertur, erectæ, et fundatæ, et a

Nobis per præsentes, etiam, ut præfertur, approbatæ, hujusmodi Minis¬

tris, et Personis, cum ab eis, vel ipsorum aliquo, aut eorum Procura¬

toribus, super his requisiti fuerint de praedictis, et aliis Personis qui¬

buslibet , super assignatione, translatione dictorum Collegiorum, a

Nobis ad Universitatem a præfato Philippo Rege, ut præfertur, erectam,

et fundatam, et a Nobis per præsentes etiam, ut præfertur, approbatam

præfatam, iliorumque respective bonorum, ac rerum, et jurium prae¬

fatorum, et aliorum eis nunc concessorum, et pro tempore conceden¬

dorum observatione, nec non de quibuslibet molestiis, injuriis, atque

damnis, cæterisque tam realibus, quam personalibus actionibus pre-

sentibus, et futuris, in illis videlicet, quæ judicalem requirunt indagi¬

nem summarie, simpliciter, et de plano, ac sine strepitu, et figura

judicii ; in aliis vero, prout qualitas eorum exegerit, Justitiæ comple¬

mentum, occupatores, seu detentores, praesumptores , moleslatores,

et injuriatores , nec non contradictores quoslibet, et rebelles cujuseun-

que dignitatis, status, gradus, ordinis, vel conditionis fuerint, quan-

documque , et quotiescumque expediens fuerit, auctoritate Apostólica ,

per censuras, aliasque poenas Ecclesiasticas, appellatione postposita,

compescendo, invocato ad hoc, si opus fuerit, auxilio Brachii Saecu¬

laris ; cum hoc tamen , quod in casu controversiarum cum Episcopis ,

si ad censuras deveniendum sit, sarta tecta esse debeat, et in praxi

retineatur dispositio Textus in Capitulo : Quia Pontificali : de Offic.

Judie. Deleg. in 6. alias ejusdem Textus forma non observata , censurae

ipsæ nullae sint eo ipso : Quodque in omni processura , quæ extra Uni¬

versitatem a præfato Philippo Rege, ut præfertur, erectam , et fundatam,

et a Nobis per præsentes etiam , ut præfertur , approbatam præfatam ,
fieri contigerit , antequam ad cujuscumque mandati executionem proce¬
datur, id Ordinario Loci notificetur, quodque demum omnia, et singula,
quæ a Sacris Canonibus , ac Constitutionibus Apostolicis , et a Concilio
Tridentino praefato, quoad hujusmodi Conservatorum facultates, statuta
sunt, observentur.

Non obstantibus tam fælic. record. Bonifacii PP. VIII. Praedecessoris

Nostri, quibus cavetur, ne aliquis extra Civitatem suam, vel Diœcesim,
nisi in certis expressis casibus, et in illis ultra unam dietam a fine suae
Dioecesis ad Judicium evocetur, seu ne Judices, et Conservatores a Sede
praefata deputati, extra Civitatem, et Diœcesim, in quibus deputati
fuerint, contra quoscumque procedere, sive alii, vel aliis vices suas
committere, aut aliquos ultra unam dietam a fine Dioecesis eorundem
trahere praesumant, ac de duabus dietis in Concilio Generali, dummodo
ultra quatuor dietas aliquis auctoritate praesentium non trahatur, seu
quod dc aliis, quam de manifestis injuriis, ac de violentiis, et aliis,
quæ judicialem requirunt indaginem, poenis in eas, si secus egerint,
et in id procurantes adiectis, Conservatores se nullatenus intromittant,
quam aliis quibuscumque Constitutionibus a Romanis Pontificibus
Praedecessoribus Nostris, tam de Judicibus Delegatis, et Conservatori¬
bus, quam Personis ultra certum numerum ad Judicium non vocandis,
aut aliis edictis , quæ Jurisdictioni a Nobis, ut præfertur, tradilæ, aut
Potestati, ejusque libero exercitio, quomodolibet possent in hac parte
obstare, aliisque Apostolicis etiam in Provincialibus, et Synodalibus
Conciliis editis specialibus, vel generalibus Constitutionibus, et Ordi¬
nationibus Apostolicis, nec non Tarraconen. Herden. Vicen. Urgellen.
Dertusen. Gerunden. Barchinonen. ac Celsonen. Ecclesiarum praefata¬
rum, et Universitatum, ac Collegiorum, ut præfertur, unitarum, et
translatorum hujusmodi, etiam Juramento, Confirmatione Apostólica,
vel quavis firmitate alia roboratis respective Statutis, et Consuetudini¬
bus, Privilegiis quoque , Induitis , et Literis Apostolicis respective, ,eis,
et earum, ac eorum cuilibet, ac eisdem Tarraconen. Herden. Vicen.
Urgellen. Dertusen. Gerunden. Barchinonen. ac Celsonen. Ecclesiis,
¡llarumque respective Praesulibus nunc, et pro tempore exislentibus,
nec non earum cujuslibet Capitulis, ac quibusvis aliis Personis, sub
quibuscumque tenoribus, et formis, ac cum quibusvis etiam derogato¬
riarum derogatoriis, aliisque eflicacioribus, et insolitis clausulis, nec

non irritantibus , aliisque Decretis præfatis etiam ad Imperatoris ,

Regum, Reginarum, Ducum, vel aliorum Principum instantiam, seu

etiam Motu pari, etiam Consistorialiler in genere, vel in specie, ac

alias quomodolibel concessis, approbatis, et innovatis, quibus omni¬

bus, et singulis etiamsi de illis, eorumque totis tenoribus in Nostris

Literis habenda sit mentio specialis, eorum tenores eisdem Nostris

praesentibus, perinde ac si de verbo ad verbum, nihil penitus omisso

pro expressis habentes, illis alias, eorumque singulis in suo robore

permansuris specialiter, et expresse Motu, Scientia, et Potestatis ple¬

nitudine præfatis Apostólica auctoritate specialiter, et expresse, latis¬

sime , ac plenissime derogamus, cæterisque contrariis quibuscumque :

aut si aliquibus communiter, vel divisim, ab eadem sit Sede indultum,

quod interdici, suspendi, vel excommunicari non possint per Literas

Apostólicas non facientes plenam, et expressam, ac de verbo ad ver¬

bum de Induito, et carum Personis, Locis, et Ordinibus, ac propriis

nominibus mentionem.

Volumus autem, quod tam in mensibus Sedi præfatæ reservatis,

quam aliis reservationibus, et affectionibus Apostolicis, pro tempore

occurrentibus, ad Canonicalus, et Præbendas a Nobis per præsentes,

ut praefertur, affectos, et affectas hujusmodi, nominati, eorundem

Canonicatuum , et Praebendarum provisionem a Sede Apostólica praefata

impetrare, ac solita Jura Datariae , et Cancellarim Apostolicis debita, ut

antea, solvere omnino teneantur ; alias præsentes Nostrae Literae,

quoad affectionem hujusmodi nullae sint eo ipso.

Quodque earundem praesentium transumptis etiam impressis, manu

alicujus Notarii Publici subscriptis , et Sigillo Personae in Ecclesiastica

Dignitate constitutae munitis, eadem prorsus ubique adhibeatur fides,

quae eisdem praesentibus adhiberetur, si forent exhibitae, vel ostensae.

Nulli ergo omnino hominum liceat, hanc paginam Nostrarum confir¬

mationis, approbationis, roboris, adjectionis, defectuum suppletionis,

decreti, statuti, abstraction^, voluntatis, unionis, annexionis, incorpo¬

rationis, translationis, subjectionis, concessionis, indulti, licentiae,

tributionis, constitutionis, deputationis, affectionis, mandati, et dero¬

gationis infringere, vel ei ausu temerario contraire. Si quis autem hoc

attentare praesumpserit, indignationem Omnipotentis Dei, ac Beatorum

Petri, et Pauli Apostolorum ejus se noverit incursurum.

Datum Romae apud Sanctam Mariam Majorem anno Incarnationis



Dominicæ millesimo septingentesimo trigesimo, pridie nonas^ decem¬

bris Pontificatus Nostri anno primo (').

Sed neque nostri temporis desunt monumenta. En Breve
Apostolicum quo , preces Episcopatus Belgii summo gaudio
explens,. Gregorius XVI Lovaniensem Universitatem ho¬
diernam erigendam sanci vit.

Gregorius PP. XVI. Venerabiles Fratres, Salutem et Apostolicam

Benedictionem. Majori certe soiatio affici non possumus, quam cum

eos, qui in partem solicitudinis nostrae sunt vocati, pastorali zelo

flagrare, acriterque ad spirituale commissarum sibi Ovium bonum

novimus vigilare. Licet porro praecipuam fraternitatum vestrarum vir¬

tutem satis jam multa declarassent, eaque de causa jure Nobis lætari

liceret; conceptam tamen animo nostro opinionem confirmarunt, nos-

trumque gaudium abunde auxerunt obsequentissimæ Litterae , quas die

decima quarta proxime elapsi mensis ad Nos dedistis, et quibus nedum

vestrum de Catholica in Belgio constituenda, et a Vobis tantum regenda

studiorum Universitate consilium significastis, sed etiam expositis com¬

modis, quae tum animarum salus, tum Religio ipsa inde possunt acci¬

pere, Apostólica nostra Auctoritate probari illud voluistis. Hanc vos

rationem sequuti, id egistis , quod ab antiquis temporibus consuetudo

induxit, quodque debita huic Sanctae Sedi reverentia et observantia

merito exigit. Cum enim ad Romanos Pontifices pro concredito Ipsis

Apostolici Officii munere maxime pertineat Catholicam Fidem tueri,

sanctæque ejus doctrinae depositum integrum ac intemeratum custo¬

dire; Eorum quoque esse debet sacrarum disciplinarum quae publice in

Universitatibus traduntur, institutionem moderari. Atque hæc causa

fuit, cur Catholici etiam Principes cum de ejusmodi Academiis seu

Universitatibus studiorum statuendis cogitarunt, Apostolicam Sedem

consulendam, ejusque auctoritatem exquirendam duxerint. Hinc cele¬

briores , iliustrioresque Europæ Universitates nonnisi ex sententia et

assensu Romanorum Pontificum fuisse constitutas gravissimae illarum

historiae amplissime testantur. Nobis itaque, quibus persuasum est ex

recte comparatis studiorum Universitatibus plurimum emolumenti in

(i) Estatutos y privilegios apostólicos, y reales de la Universitad y estudio general de
Cervera, Cervera, 4750.

ChristianamRempublicam dimanare, jucundius nihil accidere potest,

quam ut vobis gratificemur, et ad Litterarum praesertim Sacrarum præ¬

sidium et incrementum supremae Nostræ Auctoritatis robur adjicia¬

mus; atque hinc sapientissimum, quod una simul inivistis consilium

adprobamus, vestramque ea de re solicitudinem summa laude ac

commendatione prosequimur. Eo autem libentius vestris votis annui¬

mus, quo certius vestra industria, opera et cura futurum confidimus ut

quotquot ad istam Universitatem convenient bene morati juvenes, non

scientia quæ inflat, sed scientia quæ cum charitate ædifleat , non

sapientia hujus sæculi, sed sapientia cujus initium timor Domini est,

imbuantur. At illud probe intelligitis, Venerabiles Fratres, memoratam

mox Universitatem ita quidem constitui oportere, ut nihil prorsus dero¬

getur juribus, quæ singulis Episcopis circa Clericorum in suis dioece-

sanis seminariis institutionem , eorumque in litteris et disciplinis

maxime Theologicis eruditionem Tridentini Patres adjudicarunt. Agite

igitur, et Ille, a quo omne datum optimum et omne donum perfectum

est, dexter Vobis propitiusque adsit, ut quæ salubriter cogitastis, feli¬

citer possitis implere. Interim Apostolicam Benedictionem, Paternae

Nostræ charitatis et benevolentiæ testimonium erga Fraternitates Ves¬

tras , peramanter Vobis impertimur. — Datum Romae apud S. Petrum

die 15 decembris MDCCCXXXIII, Pontificatus Nostri anno 111. — Signa¬

tum : GREGORIUS PP. XVI. — Inscriptio erat : Venerabilibus Fratribus
Engelbeuto Archiepiscopo Mechliniensi, ejusque Suffraganeis in Belgio

Episcopis, Mechliniam.

Eadem mente ejusdemque auctoritatis robore SS. D. N.

Pius PP. IX faustissimo Episcoporum Iliberniæ de erigenda

Catholica Dubliniensi Universitate consilio annuit, sequen¬

tibus constitutione atque decreto :

Pius PP. IX.

Ad futuram rei memoriam.

Quod maxime opportunum erat', ac salutare , quodque ad Religionis

Catholicae res in Hibernia recreandas, flrmandasque nos vehementer

optabamus habitum et absolutum fuit, benedicente Domino , apud

Thurles anno 1850 Archiepiscoporum , et Episcoporum totius Iliberniæ

Concilium, cujus acta, et statuta perpendenda, et confirmanda ad hanc



Apostolicam Sedem missa, Nos, traditis nonnullis emendationibus jam

inde a die 25 mensis maji superioris anni 1851 per Decretum Congre¬

gationis Venerabilium Fratrum Nostrorum S. E. R. Cardinalium Propa¬

gandae Fidei praepositorum rata habuimus, et confirmavimus. Porro

quum eadem acta et statuta , juxta praescriptas emendationes edita

fuerint, adjectis quoque Apostolicis nostris Litteris in simili forma

Brevis , uecnon Decretis ac Litteris memoratae congregationis ad ipsam

Synodi celebrationem , vel ad res in ea pertractatas pertinentibus , Nos

de eorumdem Venerabilium Fratrum Nostrorum Consilio , ut solcmnius

Pontificiae nostrae probationis existât monumentum, Apostólicas hac

super re litteras edere constituimus. Itaque acta omnia , ac statuta

memoratae Synodi apud Thurles habitae juxta traditas emendationes

evulgata , atque alias per decretum dictæ congregationis a Nobis ratum

habitum probata, motu proprio, certa scientia, ac matura deliberatione,

Auctoritate Nostra Apostólica hisce Litteris iterum probamus ac confir¬

mamus, eademque statuta, ut superius dictum est, edita, ab omnibus

et singulis ad quos spectant, seu spectabunt, inviolabiliter observari

dicta Auctoritate Nostra praecipimus, atque mandamus. Jam vero inter

ea, quæ in memorata Synodo ab Hiberniae antistitibus ad Catholicae

Religionis bonum , atque augmentum salubriter decreta sunt, illud

imprimis laudabile, quod Universitatem Catholicam in Hibernia collatis

consiliis quamprimum statuerint erigendam, in qua nimirum adolescen¬

tes absque fidei amittendae periculo , bonis artibus, ac disciplinis infor¬

mentur. Praeclaris hisce Episcoporum studiis Catholica Hibernensis

natio ea pietate , ac liberalitate respondit, ut non mediocria coacta sint

ad id præstandum subsidia. Cumque plurium Episcoporum nomine

exhibitæ nobis preces fuerint, ut Catholicae hujusce Universitatis ere¬

ctionem Apostólica Nostra Auctoritate peculiariter probare velimus, de

consilio eorumdem Venerabilium Fratrum Nostrorum porrectis hujusmodi

precibus libenter censuimus adnuendum. Igitur memoratæ Universi¬

tatis erectionem, quam Hibernenses Antistites promovent, Apostólica

Nostra Auctoritate tenore praesentium Litterarum approbamus, ac con¬

firmamus. Supplicamus vero Patri misericordiarum, a quo bona cuncta

procedunt, ut memoratæ Synodi Decreta, coelesti ipsius adspirante

gratia, ab omnibus ad quos pertinent, exccutioni mandata optatum

exitum consequantur, utque opus Catholicae Universitatis feliciter ab¬

solvatur ; quo Catholica illius Nationis soboles sinceris enutrita doctri-

nis, in veræ Religionis incrementum , Deique gloriam succrescat.

Datum Romas apud S. Petrum sub Annulo Piscatoris die 23 martii 1832,

Pontificatus Nostri anno sexto.

Pro Domino Cardinali Lambruschini,

A. Picchioni, Substitutus.

DECRETUM SACRÆ CONGREGATIONIS DE PROPAGANDA FIDE.

Statuta ab Archiepiseopis, et Episcopis Hiberniae condita pro Catho¬

lica Universitate, atque Apostolicæ Sedis judicio submissa in generali

S. Congregationis Conventu habito die 51 julii 1834 referente Emo ac

Rmo Cardinali Constantino Patritio Episcopo Albanensi, perpensa fue¬

runt, nonnullisque modificationibus adhibitis juxta instructionem tra¬

dendam , placuit, ut eadem pro memoratae Universitatis regimine

executioni traderentur; supplicandum vero SSmo D. N. quoad expetitam

facultatem pro ejusdem Universitatis Rectore ad gradus Academicos

conferendos, servatis servandis.

Hanc vero Sacræ Congregationis sententiam SSmo Dno Nostro Pio

Divina Providentia Papæ IX relatam ab infrascripto Secretario in

Audientia diei 6 augusti 1834 , Sanctitas Sua ratam habuit, atque

expetitum indultum benigne concessit ; contrariis quibuscumque non

obstantibus.

Datum Romæ ex ædibus S. Congregationis de Propaganda Fide die

3 octobris 1834.

J. Ph. Card. Fransoni, Præf.

Alexander Rarnabb, a Secretis.

Duo tandem quæ sequuntur documenta pro erigenda in

Germanise partibus Universitate catholica tam filiorum stu¬

dium et devotionem , quam Patris summi sollicitudinem

auctoritatemque rursum demonstrant :

Beatissime Pater !

Comitatus a generali associationum catholicarum in Germania con¬

gregatione in civitate Aquensi Dioecesis Coloniensis habita electus ad

fundandam liberam Universitatem catholicam, venerabundus ad solium

apostolicum appropinquat humillimeque precatur, ut Sanctitas Tua

30

programma acci usum hunc in finem elaboratum clementissime accipere

dignetur.

Jam nunc inceptum nostrum tam prosperum successum habuisse

laetamur, ut magna episcopatus germanici pars hoc opus a nobis

institutum approbaverit, eique opem suam cooperanlem promiserit.

Neque minus commemorandum est, jam haud exiguam pecuniae sum¬

mam et a clericis et a laicis hujus boni operis fautoribus esse collatam.

Sed quid hæc omnia proficerent, nisi, quemadmodum prisci ævi

Universitates catholicae ortum suum a Sancta Sede duxerunt, ita nos

quoque fundamenta aedilicii a nobis condendi in Petri petra locare

atque firmissimo vinculo cum unitatis centro summaque auctoritate,

quam Deus vicario in terris suo mandavit, conjungi studeremus?

Quo sensu animati et ad genua Tua provoluti, tanquam fideles sanctae

nostrae ecclesiae romanae filii humillime precamur, ut Sanctitas Tua hoc

nostrum inceptum sancire, Tuoque opitulante favore adjuvare dignetur.

Quod quo facilius fieri possit atque ut quasi praesentia Tua nos

confirmari et recreari sentiamus, rogamus Te, ut e gremio Praesulum

in Germania aliquem tanquam Tuum in hac causa vicarium designare

gratiosissime velis, qui quidem auctoritate apostólica sibi demandata

munitus, consilio suo nos sustentet atque gressus nostros dirigat.

Insuper Te imploramus ut pro Principibus catholicis et pro omni

cujusvis ordinis fidelium grege in Germania, qui hoc pium opus nos¬

trum patrocinio immaculatae virginis Mariae commendatum oratione

et eleemosynis adjuvant, thesaurum indulgentiarum, quem Jesus Chris¬

tus dispensationi Tuae commisit, clementissime aperire digneris.

Prosjrati 'ad solii pontificii gradus atque apostolicam benedictionem

pro hoc opere a nobis inchoato implorantes, venerabundi pedes Tuos
osculamur

Sanctitatis Tuæ

Stuttgardke die 9 januarii 1863.

humillimi et devotissimi filii

Clemens Comes de Brandis, Praeses.

Georgius Phillips , Vicepræses.
Ilenricus L. Baro dictus ab Andlaw.

Franciscas Josephus Buss.
JVildericus Liber Baro de Kelteler.
Felix Liber Baro de Loe.

Josephus Lingens , pecuniis administran¬

dis praefectus.

Pius PP. IX.

Dilecte Pili , Nostram Salutem et Apostolicam Benedictionem. Dilecti

filii Clemens Comes de Brandis , Georgius Phillips, Henricus L. Baro

de Andlaw, Franciseus Josephus Buss , Wildericus L. Baro de Ketteler,

Felix L. Baro de Loe , et Josephus Lingens observantissimas Nobis

scripserunt Literas proximo mense januario datas , ac singularis erga

Nos, et hanc Petri Cathedram amoris et obsequii plenas. Eisdem autem

Literis significarunt, in comitiis catholicarum in Germania Societatum

in Aquensi civitate istius Tuæ Coloniensis Dioecesis superiore anno

habilis initum fuisse consilium erigendi in Germania catholicam Uni¬

versitatem , et idcirco Comitatum, uti appellant, electum fuisse ex

eisdem dilectis filiis conflatum. Equidem non possumus non vehe¬

menter probare, ac meritis laudibus efferre hujusmodi tam pium ,

tam salutare , tamque utile propositum. Nihil enim gratius , nihil

optatius Nobis esse potest, quam ut hisce praesertim calamitosissimis

Christianae, civilisque reipublicæ temporibus studiorum ratio ad verae

germanæque catholicae doctrinae normam dirigatur, ac juventus huma¬

nioribus litteris, severioribusque disciplinis ab omni prorsus cujusque

erroris periculo alienis accuratissime imbuatur. Iidem autem dilecti

filii dissertissimis verbis professi sunt, suis in votis esse, ut haec

instituenda Universitas a Nobis et ab hac sancta Sede omnino pendeat,

quo arctissimo fidei, et obedientiae vinculo cum Nobis, et eadem Sede

sit conjuncta. Quamobrem enixis precibus Nos obsecrarunt, ut aliquem

virum ecclesiastica dignitate ornatum designare velimus , qui vicariam

Nostram operam agens, gravissimo hujus erigendae catholicae Univer¬

sitatis negotio praesit, et illam, postquam Suprema nostra accedente

auctoritate rite fuerit constituta , regat ac moderetur. Nos itaque hisce

desideriis, quæ gratissima Nobis exliterunt, perlibenter obsecundan¬

tes , et quam plurimum spectata Tua religione et virtute confisi per

has literas Tibi munus committimus, Dilecte Fili Noster, ut adhibens

etiam auxiliariam operam et consilium Venerabilium Fratrum Gulielmi

Episcopi Mogunlini, et Conradi Episcopi Paderbornensis pro summa

Tua prudentia ea omnia disponere et agere cures, quæ ad hanc Uni¬

versitatem catholicam erigendam et rite constituendam conducere pos¬

sunt. Tuum autem erit, commemoratis Dilectis Filiis significare, quæ

Tibi hac super re scribenda in praesentia existimavimus. Nihil vero

dubitamus , quin Nos diligentissime certiores facias de rebus omnibus,

quæ ad hanc Universitatem quovis modo pertinent, ut statuere possi¬

mus quidquid majori ejusdem Universitatis prosperitati, ac decori

prodesse in Domino censuerimus. Denique hanc etiam occasionem

libentissime amplectimur, ut iterum testari et confirmare possimus

praecipuam Nostram in Te benevolentiam. Cujus quoque certissimum

pignus esse volumus Apostolicam Benedictionem, quam effuso Nostri

cordis affectu Tibi ipsi, Dilecte Fili Noster, et gregi Tuæ vigilantiae

commisso peramanter impertimus.

Datum Romæ apud S. Petrum die 51 augusti anno 1865, Pontificatus
Nostri anno decimo octavo.

(Sign.) Pius PP. IX.
Dilecto Filio Nostro

Ioanni Tituli S. Laurentii
in Viminali

Presbytero S. R. E. Cardinali de Geissel,
Archiepiscopo Coloniensi

Coloniam.

